Raport pune i Departamentit të Komunikimit-MSH 
                         (1 korrik 2009- 1 dhjetor 2009)

Departamenti i Komunikimit i Ministrisë së Shëndetësisë midis periudhës 1 korrik 2009-1 dhjetor 2009 ka zhviluar aktivitetet e tij  që dalin nga plani i punës dhe përgjegjësitë të cilat përcaktohen sipas Rregullores së Shërbimit Civil, Rregullores për themelimin dhe veprimtarinë e Shërbimit të Përhershëm të komunikimit qeveritar në Kosovë, në bazë të Rregullores nr. 03/2007 dhe sipas përgjegjësive që parashihen në kontratat e punës së tre punëtorëve të këtij Departementi:

Dr. Faik Hoti, drejtor i Departamentit;
Dr. Shqipe Svarça, zyrtare për Informim;
Edona Abdullahu, zyrtare për Informim.
Departamenti është ndihmuar në vazhdimësi në punën e tij nga z. Skënder Berisha, këshilltar për media dhe komunitete i ministrit, Alush Gashi.

Duke qenë se dy prej tre punëtorëve të këtij Departamenti: Faik Hoti dhe Shqipe Svarça kanë filluar punën më 29 qershor, përkatësisht 20 korrik 2009, shumica e aktiviteteve të këtij Departamenti kanë qenë të foksuara në komunikimin me publikun, monitorimin e shtypit, ndihmesën në fushatat e ndryshme promovuese (fushata për zbatimin e masave preventive kundër Gripit të ri pandemik A H1N1, fushata për promovimin e Strategjisë së shëndetit në shkolla, fushatën për lansimin e Strategjisë kundër HIV/AIDS-it, fushatën për vetëdijesimin për përdorimin e Antibiotikëve). 
Natyrisht, duke qenë fillimi i punës sonë në këtë Departament ka koinciduar pikërisht me zhvillimet rreth pandemisë së A H1N1, shumica e aktiviteteve tona kanë qenë të orientuara në zbatimin e detyrave të komunikimit me publikun rreth situatës, përgatitja e kumtesave, raporteve e njoftimeve të ndryshme, shpërndarja e materialeve sensibilizuse dhe pjesëmarrja në debate dhe emisione të ndryshme, kryesisht për shpejgimin e  aktiviteteve dhe masave të ndërmarra nga Ministria e Shëndetësisë për menaxhimin e pandemisë.

Departamenti i Komunikimit ka pasur një fond të mirë të publikimeve dhe për 108 ditë pune në periudhën 1 korrik 2009 -1 dhjetor 2009, ka nxjerrë 166 kumtesa, njoftime e publikime të ndryshme, me një mastaare prej rreth 33 të tilla në muaj.

Më poshtë është numri i publikimeve sipas muajve:
· Korrik- --------------35 kumtesa e njoftime;
· Gusht-----------------35

· Shtator ---------------33

· Tetor -----------------32

· Nëntor ---------------33

            Gjithsejt-------------166

Krahas kësaj Departamenti i Komunikimit ka aranzhuar intervista të ndryshme të zyrtarëvë të Ministrisë së Shëndetësisë, të Qendrës Klinike Universitare, të IKSHP-së në komunikim me opinionin përmes mediave, përfshirë këtu debatet televizive, emisionet e ndryshme të kontaktit, intervista dhe forma të tjerar të bashkëpunimit e komunikimit me opinionin. 
Po ashtu, Departamenti i Komunikimit, ka organizuar edhe disa konferenca të ndryshme për media si dhe ka ndihmuar në aranzhimin e vizitave të ndryshme të ministrit në institucione shëndetësore si në Lipjan, Shtime, Mitrovicë, Gjilan, vizitat në disa institucione private shëndetësore, në QKUK dhe qendra të tjera mjekësore të vendit.

Drejtori i Departamentit të Komunikimit ka marrë pjesë në shumë emsione televizive ku ka prezantuar qëndrimet e Ministrisë për çështje të caktuara si dhe aktivitetet e Ministrisë.

Emisionet në të cilat ka marrë pjesë dhe temat e trajtuara:

· RTK: Programi i mëngjesit: Gripi A H1N1-temë rreth rasteve të para të konfirmuara;
· RTK: Programi i mëngjesit: Masat preventive sensibilizuese në shkolla për AH1N1; 

· RTK: Edicioni i lajmeve qendrore: Intervistë: Situata rreth Gripit A H1N1.
· RTV21: Programi i mëngjesit: Objektivat e Mijëvjeçarit;
· RTV21: Drejtpërdrejt: Rastet e para me Grip A H1N1 në Kosovë;
· RTV21: Drejtpërdrejt: Situata rreth A H1N1 dhe masat preventive;
· RTV21: Programi i mëngjesit: Videkonferenca për A H1N1 dhe vaksinimi. 

· KTV:  Programi i mëngjesit: Gripi A H1N1 dhe sensibilizimi i nxënësve;
· KTV:  Interaktiv:  Gripi AH1N1 dhe zgjedhja e drejtorit të QKUK-së.
· TV Klan Kosova: Ora e Pasditës: Masat preventive kundër A H1N1;
· TV Klan Kosova: Syri 7:  Trajtimi Jashtë Vendit;
· TV Klan Kosova: Syri 7:  Dezinfektimi i shkollave dhe masat kundër  A H1N1

· TV Rrokum: Gripi AH1N1

· Fan TV:  Gripi A H1N1 dhe masat e ndërmarra nga MSh;
· Fan TV:  Sensibilizimi kundër  A H1N1

· BBC: Forum (Debat interaktiv: Londër- Prishtinë-Shkup- Tiranë)

               Tema: Gripi A H1N1;
· BBC: Forum: (Debat interaktiv: Londër- Prishtinë- Shkup- Tiranë) 

                Tema: Sëmundja e kancerit dhe trajtimi i saj në shtetet përkatëse;
· Qendra Mediale në Çagllavicë: Debat: Shëndetësia kosovare. 

Krahas kësaj, zyrtarët e Departamentit kanë dhënë me qindra informacione ditore për çështje të ndryshme të shëndetësisë si për mediat elektronike dhe ato të shkruara, ashtu edhe për një numër të madh të qytetarëve, të cilët çdo ditë kërkojnë informacione të ndryshme përmes këtij Departamenti.
Në këtë kuadër, Departamenti ka ofruar informacione të ndryshme edhe për Ambasadat dhe përfaqësitë e ndryshme diplomatike në Kosovë me kërkesë të tyre si për:

Ambasadën  e SHBA-ve, Suedisë, Francës, Gjermanisë, Belgjikës, Norvegjisë, Turqisë dhe përfaqësi të tjera.
Që nga ashpërsimi i pandemisë së Gripit A H1N1, Departamenti i Komuniikimit pothuaj në baza ditore ka njoftuar me raporte me shkrim për situatën:
Qendrën e Situatave Emergjente të Kosovës (përmes z. Agron Bajraktari);
Departamentin e UNMIK-ut (përmez z. Agim Brajshori)

Inspektoratin Komunal të Arsimit të Prishtinës (përmes Inspektores Ryve Bytyçi)...

Departamenti i Komunikimit, gjatë kësaj kohe ka bashkëpunuar me:

· Organizatën Botërore të Shëndetësisë-Zyra në Prishtinë për nxjerrjen e materialeve sensibilizuese kundër A H1N1 dhe organizimin e trajnimeve për gazetarë;
· Organizimin e videokonferencës për A H1N1;

· Ministrinë e Arsimit, Shkencës e Teknologjisë;

· Ministrinë e Kulturës, Rinisë e Sporteve në promovimin e Strategjisë për shëndetin në shkolla;

· Me UNDP-në për promovimin e Planit Strategjik të Kosovës për HIV/AIDS 2009-2014;

· Me IKSHP-në në këmbimin e raporteve të rregullta ditore e javore lidhur me situatën epidemiologjike për Gripin sezonal dhe Gripin A H1N1;

· Me Klinikën Infektive (QKUK) lidhur me gjendjen e të hospitalizuarve në këtë klinikë;

· Me QKUK-në për përcjelljen përmes DK  të shumë njoftimeve lidhur me punën në këtë qendër;
· Me Kryqin e Kuq të Kosovës në organizimin e trajnimeve të trajnerëve për Gripin A H1N1;
· Me Bankën Botërore në punimin dhe sponzotimin e spotit kundër A H1N1 dhe punimin e broshuareve dhe lifletave kundër A H1N1;

· Për pjesëmarrjen në dy konferenca: menaxhimi klinik i rasteve A H1N1 dhe komunikimi në situata krize (raste praktike)

· Me dr. Elvis Ahmeti në aranzhimin e vizitës së radiologut amerikan Richard Hirsh në Kosovë;
· Me Qendrën Kosovare kundër Kancerit për organizimin e “Ecjes vjetore kundër kancerit në Mitrovicë”;
· Me OJQ “Vita Jeta” për organizimin e tryezës kundër kancerit, etj.
Zyrtaret për Informim të MSh-së, Shqipe Svarça e Edona Abdullahu, kanë marrë pjesë në mbajtjen e procesverbaleve të rregullta nga Mbledhjet e Kolegjiumit të Ministrisë, në mbledhjet me drejtorët dhe menaxherët e institucioneve të ndryshme, në takimet me delegacione të ndryshme, ndërkohë që drejtori ka marrë pjesë pothuaj në shumicën e mbledhjeve të Grupit punuës për menaxhimin e pandemisë së kryesuar nga zëvendësminisrja Myvere Mustafa, në cilësinë e vëzhguesit me qëllim të informimit, derisa ka marrë pjesë edhe në dy takime të Komitetit Nacional për Sëmundje Ngjitëse si përfaqëues i Ministrisë së Shëndetësisë dhe zëdhënës i Komitetit. 

Departamenti ka qenë i përkrahur dhe mbështetur gjatë gjithë kësaj kohe në sigurimin me transparencë të informacioneve të plota për çështje të ndryshme si nga Sekretari Permanent, ashtu edhe nga Kabineti i ministrit dhe departamentet e tjera.

Prishtinë, 08. 12. 2009

